
CCOO inicia o proceso para dar comezo á 

negociación do XIX Convenio de Consultoría 

 

No día de onte, 1 de abril, CCOO, xunto a UXT, denunciamos a vixencia do XVIII 

Convenio de Consultoría, Tecnoloxías da Información, Estudos de Mercado e da Opinión 

Pública, como primeiro paso para abrir a negociación do decimonoveno. 

O texto actual mantén a súa vixencia ata o 31 de decembro de 2024 e, tal e como se 

acordou no seu artigo 5, a denuncia deste “hase de levar a cabo dentro dos últimos nove 

meses de vixencia”, motivo polo cal se fai agora. 

A Asociación de Empresas de Consultoría (AEC) e a Asociación Nacional para a 

Investigación de Marketing, Económico e Social (ANIMES), patronais do sector TIC, xunto 

coa Dirección Xeral de Traballo, recibiron na tarde de onte a comunicación escrita coa 

denuncia do texto actual e instando á constitución da mesa de negociación do XIX 

Convenio TIC. 

Desde CCOO iniciamos esta etapa de negociación con ilusión, algo esencial para 

afrontala, pero tamén cunha mochila cargada de propostas que seguro mellorarán a 

vida de todas as persoas traballadoras do sector, e coa absoluta convicción de que, coa 

nosa experiencia e o voso apoio, seremos capaces de lograr que moitas se inclúan no 

XIX Convenio. 

